REPUBLIKA E KOSOVES / REPUBLIKA KOSOVA

KPPP.nr.719/22

GJYKATA KOMERCIALE, Dhomat e Shkallés sé Paré, Departamenti pér Céshtje Ekonomike,
Gjyqtarja Verona Dibra, né c¢éshtjen pérmbarimore té kreditorit Ministria e Tregtisé dhe
Industrisé - Inspektorati i Tregut, me seli né Prishting, Lagjja e Spitalit, rr. “Muharrem Fejza”,
kundér debitorit Subjekti Ekonomik “A....”, sh.p.k, njésia né Magjistralen Prishtiné — Mitrovicg,
duke vendosur lidhur me prapésimin e debitorit té€ ushtruar kundér Urdhrit Pérmbarimor
P.nr.5/21 té datés 14.01.2021, té Pérmbaruesit Privat Emine Sherifi-Lubeniqgi, me seli né

Prishtiné, jashté seancés me datén 28.09.2022, merr kété:

AKTVENDIM

l. REFUZOHET né térési si i pabazuar prapésimi i debitorit Subjekti Ekonomik “A....”,
I paragitur kundér Urdhrit Pérmbarimor P.nr.5/21 té datés 14.01.2021, i lejuar nga

Pérmbaruesi Privat Emine Sherifi-Lubeniqi, me seli né Prishtiné.

. MBETET NE FUQI Urdhri Pérmbarimor P.nr.5/21 té datés 14.01.2021, i lejuar nga

Pérmbaruesi Privat Emine Sherifi-Lubeniqgi, me seli né Prishtiné.

Arsyetim

Kreditori, Ministria e Tregtisé dhe Industrisé - Inspektorati i Tregut, me seli né Prishting, ka
parashtruar propozim pér pérmbarim kundér debitorit Subjekti Ekonomik “A....”, sh.p.k., njésia
né Magjistralen Prishtiné — Mitrovicé, pér pérmbushjen e detyrimit sipas dokumentit
pérmbarimor — Aktvendimi Nr.7345 té datés 08.10.2020, i formés sé preré prej datés 13.01.2021
dhe i ekzekutueshém prej datés 13.01.2021, me té cilin debitori éshté obliguar gé kreditorit né
emér té gjobés t’ia paguaj shumén prej 1,000.00€ (njé mijé euro) né afat prej 8 ditésh, nga dita e

pranimit té vendimit né xhirollogariné Nr...... t& Buxhetit té Republikés sé Kosovés.



Pérmbaruesi Privat Emine Sherifi-Lubeniqi, duke vepruar sipas propozimit té kreditorit Ministria
e Tregtisé dhe Industrisé - Inspektorati i Tregut, me daté 14.01.2021, ka léshuar Urdhrin
Pérmbarimor P.nr.5/21, me té cilin ka lejuar pérmbarimin né bazé té dokumentit pérmbarimor,
Aktvendimit té Inspektoratit t€ Tregut Nr.7345, té datés 08.10.2020, me té cilin éshté detyruar
debitori gé né afat prej 7 ditésh nga dita e pranimit, t’ia paguaj kreditorit né emér té gjobés
shumén prej 1,000.00 € (njé mijé euro), si dhe shpenzimet e procedurés pérmbarimore me
ndalim té mjeteve né para té cilat debitori i ka né té gjitha llogarité bankare, dhe bartjen e shumés
pérkatése né llogariné e pérmbaruesit privat, si dhe regjistrimin, sekuestrimin, vlerésimin dhe
shitjen e sendeve té luajtshme dhe té paluajtshme té debitorit ashtu gé té paguhet borxhi i kérkuar

nga kreditori.

Debitori Subjekti Ekonomik “A....”, sh.p.k., brenda afatit ligjor ka paraqitur prapésim né té cilin
ka deklaruar se urdhri pér lejimin e pérmbarimit éshté i papérshtatshém pér pérmbarim dhe i
pabazuar, sepse éshté né kundérshtim me nenin 36 par.1, nenin 37, nenin 38 par.1 nenin 40
par.1.3 dhe nenin 71 par. 1.1 té LPP-sé, ngase propozimit pér pérmbarim nuk i éshté
bashkéngjitur Aktvendimi Nr.7345 i datés 08.10.2020 né kopje té vértetuar sipas ligjit, né
ményré gé debitori t&é mund té deklarohet nése i njéjti pérmban klauzolén e plotfugishmérisé dhe
pérmbarueshmérisé. Andaj aktvendimi Nr.7345 i datés 08.10.2020, nuk paraget titull ekzekutiv
dhe nuk éshté i pérshtatshém pér pérmbarim. Gjykatés i ka propozuar gé prapésimi i debitorit té

aprovohet ndérsa urdhri pérmbarimor té shfugizohet si i pabazuar.

Kreditori me pérgjigje né prapésim ka deklaruar se nuk géndrojné pretendimet e debitorit pér
faktin se Aktvendimi i nxjerré nga Inspektorati i Tregut, nuk pérbén asnjé shkelje procedurale
bazuar né nenin 37 dhe 38 té LPP-sé. Ka shtuar se léndés sé dérguar né pérmbarim i éshté
bashkéngjitur Aktvendimi me vulén e formés sé preré dhe ekzekutueshmérisé. Debitori nuk ka
prezantuar dokumentacionin e kérkuar nga inspektorét edhe pas kalimit té afatit ligjor té dhéné
né procesverbalin e inspektimit. Gjykatés i ka propozuar qé prapésimi i debitorit té refuzohet dhe

té lejohet zhvillimi i procedurés pérmbarimore.

Gjykata pas shqyrtimit té pretendimeve té debitorit té paragitura né prapésim, pérgjigjes né
prapésim té kreditorit dhe pas shqyrtimit dhe vlerésimit té provave qé gjenden né shkresat e

Iéndés, duke iu referuar dispozitave té nenit 69 dhe 71 té Ligji Nr. 04/L-139 pér Procedurén

Pérmbarimore, (tutje LPP) gjeti se prapésimi i debitorit éshté né térési i pabazuar andaj té njéjtin

e refuzoi dhe vendosi si né dispozitiv té kétij Aktvendimi, pér shkaget si né vijim:

Gjykata vleréson se organi pérmbarues ka lejuar pérmbarimin bazuar né nenin 21 té LPP-sé i cili
pércakton se: “Organi pérmbarues e cakton, pérkatésisht e zbaton pérmbarimin vetém né bazé té
dokumentit pérmbarues (titulus executionis) dhe dokumentit té besueshém, po ge se me kété ligj

nuk éshté parashikuar dicka tjetér.”

Gjykata ka shqyrtuar dokumentin pérmbarimor, pérkatésisht Aktvendimi Nr.7345 té datés
08.10.2020, né bazé té sé cilit pérmbaruesi privat ka lejuar pérmbarimin dhe gjeti si i njéjti, sipas
nenit 22 paragrafit 1, nén paragrafi 1.2 té LPP-sé, &shté pércaktuar si dokument pérmbarues sipas
té cilit mund té caktohet pérmbarimi pér realizimin e kérkesés né té holla. Gjykata gjeti se
Aktvendimi Nr.7345 té datés 08.10.2020, i pérmban té gjitha elementet e pércaktuara né nenin
27 paragrafin 1, sipas té cilit: “Dokumenti pérmbarimor éshté i pérshtatshém pér pérmbarim né
qofté se né té éshté treguar kreditori dhe debitori, si dhe objekti, mjetet, shuma dhe koha e
pérmbushjes sé detyrimit”, pasi Q& i njéjti pérmban té dhénat pér kreditorin dhe debitorin,
shumeén té cilén e ka obligim ta paguaj debitori dhe kohén e pérmbushjes sé detyrimit.

Gjykata vleréson se né rastin konkret Aktvendimi Nr.7345 té datés 08.10.2020, i plotéson
kushtet e pércaktuara né nenin 36 paragrafin 1 t€ LPP-sé, sipas té cilit pércaktohet se: “Sé
bashku me propozimin pér pérmbarim, organit pérmbarues i dorézohet edhe dokumenti
pérmbarues, origjinal apo kopje e vértetuar, me klauzolén e pérmbarueshméris pér
pérmbarueshméri”, dhe paragrafin 2 té po té njéjtit nen, sipas té cilit pércaktohet se:
“Vértetimin pér pérmbarueshmérin e jep Gjykata, respektivisht organi shtetéror gé ka vendosur
pér kérkesén né procedurén e shkallés sé paré”, ngase Aktvendimi Nr.7345 té datés 08.10.2020,
i nxjerré nga Inspektorati i Punés, éshté béré i formés sé preré me daté 13.01.2021 dhe i
ekzekutueshém me daté 13.01.2021.

Gjykata i vlerésoi pretendimet e debitorit lidhur me shqyrtimin e ligjshmérisé sé dokumentit
pérmbarues mirépo gjeti se té njéjtat nuk jané objekt shqyrtimi i procedurés pé&rmbarimore
prandaj dhe nuk mund té vlerésohen né kété proceduré, ngase kjo proceduré i nénshtrohet
parimit té rigorozitetit formal, né bazé té cilit nuk lejohet vlerésimi i rrethanave tjera, pérpos

vlerésimit té elementeve formale té dokumentit né bazé té cilit éshté lejuar pérmbarimi, si dhe

pérshtatshmérisé sé vendimit objekt pérmbarimi, ashtu si¢ kérkohet me dispozitat e neneve 21,
22, 24 dhe 27 té LPP-sé.

Nga arsyet e paragitura mé larté, dhe duke u bazuar duke u bazuar né 73 par.1 dhe par. 3 té LPP-
sé dhe nenin 13 par.1 nén par 1.2 té Ligjit nr. 08/L-015 pér Gjykatén Komerciale, u vendos si né

dispozitiv té kétij aktvendimi.

GJYKATA KOMERCIALE, Dhomat e Shkallés sé Paré
Departamenti pér Céshtje Ekonomike
KPPP.nr.719/22, daté 28.09.2022

Gjyqtarja

Verona Dibra

KESHILLA JURIDIKE: Kundér kétij aktvendimi palét kané té drejté ankese né afat prej shtaté
(7) ditéve, nga dita e pranimit t& aktvendimit, né Dhomat e Shkallés sé Dyté, né Gjykatén
Komerciale, né Prishting, pérmes Dhomave té Shkallés sé paré té késaj Gjykate.



